
Mehyen caenh goq haeujsimbyaij roen, mbouj rox baihlaenggaenq miz vunz gaenriengz haujlainanz lo.Boux riengzlaeng Mehyen neixdwg boux maij yaeuh vunz he, raeuzcouh heuh de guh Dahsoengq. De vunzreuxred, miz yiengh miz siengq, daenjgouh haizgiujsang byaij roen, gumq-hangx dod de bibi buengqbuengq,yawj mbouj ok gaenq miz 40 bi lo.Mehyaeuhvunz neix daj VunzlauxHozdung Cungsim couh gaenlaengMehyen ma daengz gizneix. De dingzdin roengzdaeuj, lwgda cezyawjMehyen hwnj laeuz bae le, cijmenhmenh gaenlaeng hwnj laeuz.De doiq saeh iq saeh hung ndawranz Mehyen cungj rox caez. RoxDahlwg Mehyen youq diegwnq guhhong, ndaw ranz cij miz song bouxlaux guhdoih gvaq ndwenngoenz. Roxsong laux duiyouh le, mbaet gwnmbaet yungh, rom miz haujlai cienz.Dahsoengq gag ngeix gag angq-fwngfwng, ngoenzneix baenzlawz cungjyaeuh meh neix aeu di ngaenz.Vunzlaux ceiq yungzheih deng yaeuh,Dahsoengq guh yaeuh gaenq ndaejcaet bet bi lo, caengz miz saek baezfwngz hoengq dauqma.Bin daengz ngeih laeuz, dedingqnyi sam laeuz miz sing seiz, derox Mehyen daengz ranz lo. DeqMehyen gven dou yaep he, de cijbyaij hwnjbae daengz bakdou ranzMehyen, yaengx fwngz mbaeu-mbengmbeng roq dou“deg deg deg”

sam baez.Yaep he, dou hai lo, hoeng, aendou ngamqngamq hai miz diuz geh he,Mehyen nyeng gyaeuj cim de, cam:
“Mwngz ra bouxlawz?”

“Daxbaj, mwngz geiq mboujndaej gou la?” Dahsoengq riuhehedoiq Mehyen gaisau naeuz,“Gou dwgbaengzyoux Dahyen.”Mehyen ngeizvaeg cim de,ngauzngauz gyaeuj:“Mbouj roxnaj.”Swnh fwngz doq gven dou.
“Hae hae, menh di, daxbaj.”Dahsoengq doq yungh fwngzgvaznyoengx dou, doq yungh fwngzswixmbon aen soujgih okdaeuj, “Hawjmwngz yawj mbaw siengq ndeu.”Dediemj hai soujgih, ndenq hawj Mehyenngonz,“Ne, Dahyen caeuq gou dox-caemh ingjsiengq, geij ngoenz gonqngamq ingj.”

“O, caen bw!”Mehyen sijsaeqyawj yaep he, raen caen dwgmbawsiengq dahlwg, couh hai douhawj de haeuj ranz.Mehyen hawj Dahsoengq raixraemxcaz, gwn lwgmak, nyaengq-foedfoed fwngz mbouj dingz. Dah-soengq naeuz:“Daxbaj, mwngz gaejnyaengq lu, mwngz naengh roengz-daeuj, gou miz saeh lwnh mwngz.”Degaem fwngz Mehyen, cang guhnajsaep sisi naeuz:“Daxbaj, caenmbouj rox baenzlawz doiq mwngz haibak……”
“Gaej guhhek, miz maz vahmwngz couh naeuz, cungj dwg vunzsuglo.”Mehyenz riunyumj naeuz.
“Caen dwg boihseiz, Dahyenseizniex cingq ninz youq ndaw yihyenne.”Dahsoengq danqheiq naeuz.
“Dahyen baenz maz bingh lo?”

Mehyen doeksaetyat, saetsing cam.
“De deng ci saeg lo, seizneixninz youq yihyen ciengjgouq.”Dah-soengq yawj hwnjdaeuj gig lauxsaednaeuz.
“Deng ci saeg?”Mehyen bwndabaez nyaeuq, saeknaj doq bienqlaepsadsad, de youh cam,“Dwg gijsaeh ngoenzlawz ha?”
“Ngoenzlwenz.”Dahsoengq dap.
“Ngoenzlwenz?” Mehyen gagdamzbyoedbyoed, caemyaemz yaep he,de youh cimyawj Dahsoengq cam,

“Yienghneix baenzlawz guh ha?”Dahsoengq naeuz:“Ndokbuenz deraek lo, yaek aeu haidau cij ndaej,yihyen heuh gyau cienz gonq.”Dahsoengq nyinhcaen gangj.
“Aeu geijlai cienz?” Mehyencam.

（caengz sat）

Lij MauLij Maulungz ingjlungz ingj

Ngoenznaengz gou ngamq hai da,mbawfaex hung he cingq bongx faenxgwnz ndang de. Benq fwj cingq gvaqhenz ndang de daeuj, ngeng ndangdwk rub faj naj gou, faj fwngz dembaeumbengmbeng, gou roxnyinh fajnaj gou raeujrubrub.
“Yawj, gaiq mbawfaex moqhaenx!”
“Gij saek de baenzlai ndeiyawjha, de dwg bouxsien seizcin!”Song boux lwgnyez ceij gou angqdwk bekfwngz hemq naeuz.Gou mbehai aen ndang bibuengqgou, youq ndaw rumz raeuj ngauznged.Nyuenz gou dwg bouxsien seizcin!Gou youh yawjyawj mbawfaexgeq henz ndang gou. Dasang dangq-maz, aenvih gou dwg mbawfaex moqcingsaenz gvaekgvaek, dwg bouxsienseizcin!Gou baenzlawz hwnj ok gwnz gofaex neix daeuj ne? Caeuq gyoengqbouxlaux ndang naiq guhdoih? Goubuekmingh cukcak, maqmuengh maj-hung vaiqdi, lumj go byaeklinzgaeqnei mbin bae gij dieg swhgeij siengjbae! Hoeng, gou dauqdaej mboujndaej lizhai. Gou menhmenh roxswhgeij mbouj miz banhfap cak duetgaiq gingqfaex laeg gou, de itcig

gaemh gou maenhdwtdwt. Miz ngoenzhe de naihsim gangj naeuz:“Lwg ha,mwngz ansim majhung gonq, seizneixlij mbouj caengz dwg seiz mwngzlizhai ne!”
“Seizlawz cij dwg ne?” Goundatheiq hat hwnjdaeuj.Gaiq gingqfaex mbouj ndwet saekcoenz.Ciengzseiz nditndat mbouj caiqcamx da gou seiz, gou roxnyinh gaenqdwg seizcou lo. Seiz mbouj seiz mizrumz baihsae ci gvaqdaeuj, ci ndaejgou yaek doeksaensaen.Gaiq gingqfaex cungjsuenqmenhmenh soeng fwngz, riunyumnyumdoiq gou gangj naeuz:“Lwg ha, seiz-neix mwngz goj ndaej bae gizgyae lo.”Gou sawqmwh fatyienh, gougaenq mbouj dwg seizcin song bouxlwgnyez haenh haenx lo. Seizhaenxgou dasang yawj mbouj hwnj gijmbawfaex geq, hoeng, seizneix gouroxnyinh swhgeij caen dwg dungxsaejfeuz——seizneix gou hix bienqbaenzmbawfaex geq lo……Gou couh baenzneix mbin-foenfoen daj gwnz go faex roengzdaeujlo. Rumz dahsau riunyumnyum camgou naeuz:“Mbawfaex daeggo, mwngzyaek bae gizlawz lijyouz ne?”

Gou genhding dwk gangj naeuz:
“Couh youq laj gofaex neix, gizlawzgou hix mbouj bae!”Baenzneix gou couh ninz youq lajgoek go, itcig daengz gou bienqbaenzbwnh daeuj ciengx gofaex, yienznaeuzndang gou iqetet, mbouj miz geijlaihung, hoeng, gou mbouj gangj saekcoenz, caemrad vih ganq go faexdwk yingzyangj. Hoeng, gou yawjraenhaujlai mbawfaex caeuq gou gaxgonq

doxdoengz, dasang yawj mbouj hwnjmbawfaex geq, siengj mbin baegizgyae, doeklaeng gyoengqde cungjcaeuq gou doxdoengz, cungj nyienhninz youq laj gofaex, youq gij dieghabngamq ndeu ok gij rengzswhgeij.Gou dwg mbawfaex ndeu, seiz-gonq gaenq maj youq gwnz faexheuswd, seizneix cingq ninz youq lajgofaex.

